
 

 

Na osnovu člana 30. Statuta Udruženja internih revizora u BiH, priznatog kao Institut 

internih revizora u BiH kod IIA Global, Upravni odbor, na sjednici održanoj 30.11.2023. 

godine donosi 

 

 

 

PRAVILNIK 
O LICENCIRANJU OVLAŠTENIH INTERNIH REVIZORA 

 

I. OPĆE ODREDBE 

 

Član 1. 

 

Ovim pravilnikom propisuju se način i uslovi za izdavanje i oduzimanje licence internim 

revizorima u Bosni i Hercegovini. 

 

Član 2. 

 

Pojmovi koji se koriste u ovome pravilniku, imaju sljedeće značenje: 

a) Certifikat - Javna isprava koju izdaje Udruženje internih revizora u BiH priznato 

kao INSTITUT INTERNIH REVIZORA BIH (u daljem tekstu: Institut), kao 

profesionalno tijelo u BiH, a kojim se dokazuje da je osoba položila ispite i ispunila 

ostale uslove u skladu sa aktima Instituta. 

b) Licenca - Javna isprava koja predstavlja odobrenje za rad izdato osobi u skladu sa 

zakonom i aktima Instituta. 

c) Interni revizor - Član Instituta koji ostvaruje, pokazuje i dalje razvija profesionalnu 

kompetentnost kako bi izvršavao svoju ulogu u profesiji interne revizije i od koga se 

traži poštivanje i primjena Međunarodnog kodeksa etike za interne revizore. Pojam 

uključuje sva profesionalna zvanja u internoj reviziji, i to: Ovlašteni interni revizor 

sa užom specijalizacijom. 

d) Kontinuirana profesionalna edukacija (KPE) - Kontinuirano učenje i 

usavršavanje koje nastupa nakon sticanja certifikata, a koje održava, obnavlja, 

razvija, unaprjeđuje i osuvremenjuje profesionalna znanja, vještine, kompetencije i 

sposobnosti da bi internim revizorima i članovima drugih srodnih profesija 

omogućilo da obavljaju kompetentno svoje uloge u profesionalnom i poslovnom 

okruženju.  

e) Profesionalna kompetentnost - Sposobnost obavljanja poslova u skladu s 

utvrđenim profesionalnim standardima. 

f) Profesionalna znanja - Znanja iz oblasti interne revizije, drugih srodnih oblasti i 

drugih poslovnih disciplina koje, zajedno, predstavljaju ključni skup znanja za 

ovlaštene interne revizore. 

g) Profesionalne vještine - Intelektualne, stručne, komunikacijske, lične i 

organizacijske vještine koje ovlašteni interni revizori objedinjavaju s profesionalnim 

vrijednostima, tehničkom kompetentnošću, etikom i stavovima, kako bi pokazali 

profesionalnu kompetentnost. 

h) Profesionalne vrijednosti i etika - Profesionalno ponašanje i etičke karakteristike 

koje ovlaštene interne revizore identifikuju kao članove profesije, a koje uključuju 

etička načela djelovanja uopšteno povezana s profesionalnim ponašanjem i koje se 



 

 

smatraju ključnim za definisanje karakteristika profesionalnog ponašanja. 

i) Period - Trogodišnji period u kojem svaki član profesije ovlaštenih internih 

revizora treba do ispuni obavezu od najmanje 120 sati/bodova KPE, odnosno po 40 

sati/bodova tokom kalendarske godine, a koje se ne završava po isteku jednog 

perioda već predstavlja kontinuitet u istim vremenskim periodima, sve dok pruža 

profesionalne usluge. Sati/bodovi se priznaju u skladu sa Pravilnikom o edukaciji i 

certifikaciji ovlaštenih internih revizora. 

j) Sat/bod - Jedinica za mjerenje aktivnosti KPE, koje se mjere u satima/bodovima.  

k) Global - (eng. The Institute of Internal Auditors (IIA)) 

 

II. NAČIN I USLOVI IZDAVANJA I ODUZIMANJA LICENCE, IZGLED I 

SADRŽAJ LICENCE 

Član 3. 

 

(1) Institut izdaje licence za profesionalna zvanja: interni revizor sa specijalističkim 

usmjerenjima. 

(2) Kandidatu, koji je ispunio sve propisane uslove za izdavanje certifikata internog 

revizora sa specijalističkim usmjerenjem, izdaje se jedinstvena licenca za sva 

zvanja. i licenca za to zvanje. Izdata licenca evidentira se u personalnu evidenciju i 

javno dostupan registar licenci. 

(3) Zahtjev za izdavanje licence iz stava 2. ovoga član se podnosi na posebnim 

obrascima koji su sastavni je dio ovog pravilnika. Zahtjev se podnosi u roku od 30 

dana od dana prijema certifikata. 

(4) Ukoliko je zahtjev podnesen nakon isteka roka od 30 dana nakon prijama certifikata 

potrebno je dokazati da je podnosilac realizovao najmanje 40 sati/bodova KPE u 

periodu od jedene kalendarske godine prije podnošenja zahtjeva kao jedan od uslova 

za izdavanje licence. 

(5) Certificirani članovi Instituta, koji ne posjeduju važeću licencu, također podnose 

zahtjev za izdavanje licence na posebnom obrascu koji je sastavni dio ovoga 

pravilnika. Podnosilac zahtjeva dokazuje da je realizovao najmanje 40 sati/bodova 

KPE u periodu od jedne kalendarske godine prije podnošenja zahtjeva kao jedan od 

uslova za izdavanje licence. 

(6) Institut će Ovlaštenom internom revizoru oduzeti licencu: 

a) ukoliko je protiv istog izrečena pravosnažna presuda i ako je osuđen za kazneno 

djelo iz oblasti privrednog poslovanja. 

b) ako se imenovani trajno ne usavršava i ne održava profesionalnu kompetentnost 

potrebnu za pružanje usluga visoke kvalitete putem kontinuirane profesionalne 

edukacije, a u skaladu sa aktima Instituta. Naime, Ovlašteni interni revizori su 

dužni ispuniti kriterij KPE u trajanju od najmanje 120 sati/bodova tokom svakog 

trogodišnjeg perioda, odnosno najmanje 40 sati/bodova tokom kalendarske 

godine, kao jedan od uslova za izdavanje i važenje licence. 

c) ako je protiv imenovanog izrečena disciplinska ili neka druga mjera uz 

oduzimanje važeće licence; 

d) ukoliko nije izmirio obaveze po osnovu članstva u Institutu za tekuću godinu. 

e) Licenca se također oduzima i: 



 

 

 na lični zahtjev licencirano Ovlaštenog internog revizora; 

 u slučaju gubitka poslovne sposobnosti; 

 u slučaju smrti. 

(7) Postupak oduzimanja licence vodi se u skladu sa odredbama Zakona o 

upravnom postupku (Sl. glasnik BiH", br. 29/2002, 12/2004, 88/2007, 93/2009, 41/2013 i 

53/2016) 

(8) Institut donosi Rješenje o brisanju iz Registra licenciranih Ovlaštenih internih 

revizora s danom pravosnažnosti rješenja. Brisanjem iz Registra Ovlaštenom internom 

revizoru se oduzima licenca. 

 

III. OBVEZNI ELEMENTI LICENCE I IZGLED 

 

Članak 4. 

 

(1) Licenca sadrži sljedeće obvezene elemente: 

 Naziv „Udruženje internih revizora u BiH, priznatog kao INSTITUT 

INTERNIH REVIZORA u BiH kod IIA Global“; 

 pravni osnov za izdavanje licence; 

 naziv stečenog profesionalnog zvanja sa specijalističkim usmjerenjem; 

 ime, ime jednog roditelja i prezime Ovlaštenog internog revizora; 

 redni broj u registru certificiranih Ovlaštenih internih revizora, odnosno broj 

licence; 

 mjesto i datum izdavanja licence; 

 suhi žig Instituta; 

 članstvo saveza u Globalu; 

 potpis odgovorne osobe Instituta; 

(2) Licenca ima hologram s logom Instituta. 
(3) Grafičko rješenje i izgled licence za profesionalno zvanje Ovlašteni interni 

revizor sa specijalističkim usmjerenjem određuje Institut i sastavni je dio ovoga 

Pravilnika. 

 

IV. PRAVO VLASNIKA LICENCE 

 

 

Član 5. 

 

Vlasnik licence ima sva prava utvrđena zakonom, aktima Instituta, uključujući i pravo 

javnog korištenja, pod uslovom da je: 

a) član Instituta koji je izdao certifikat i da posjeduje važeću licencu, 

b) dosljedno primjenjuje legislativu i profesionalnu regulativu, osnovna načela, 

profesionalne standarde, a posebno Međunarodni kodeks etike za interne revizore. 

c) kontinuirano održava i usavršava profesionalna znanja i vještine, a sve u skladu sa 

aktima iz oblasti kontinuirane profesionalne edukacije. 

d) vlasnik licence, nositelji profesionalnog zvanja, svoja prava i obveze ostvaruju u 

okviru Instituta, o čemu se vodi posebna evidencija u centralnom registru. 

 



 

 

 

V. IZDAVANJE DUPLIKATA LICENCE 

 

Član 6. 

 

(1) U slučaju gubitka ili otuđenja licence, potrebno je u službenim glasilima istu 

oglasiti nevažećom. Troškove oglašavanja snosi licencirana osoba. 

(2) Po dostavi dokaza o oglašavanju nevažećom izdaje se nova licenca s naznakom da 

je riječ o duplikatu. 

(3) U slučaju potrebe za izmjenu podataka na licenci potrebno je dostaviti zahtjev za 

izmjenu istih te odgovarajući dokument koja sadrži podatke koji se mijenjaju (npr. 

rješenje o promjeni imena i/ili prezimena). 

(4) Uslov za izdavanje nove licence je plaćana članarina Institutu za tekuću godinu. 

 

 

VI. PRELAZNE I ZAVRŠNE ODREDBE 

 

Član 7. 

 

Izmjene i dopune ovog pravilnika vrše se po postupku kako je donesen i osnovni tekst. 

 

Član 8. 

 

Ovaj pravilnik stupa na snagu i primjenjuje se danom donošenja. 

 

Član 9. 

U zavisnosti od izmjena zakonske regulative koja se odnosi na licenciranje profesionalnih 

zvanja, na državnom i entiteskim nivoima, ovaj pravilnik će biti dopunjen i izmjenjen u skladu 

sa odredabama Statuta Instituta.   

 
 

 

Broj: 01-161/11-23            Predsjednica Upravnog odbora  

Jasmina Spahić, dipl.iur. 

 

U Sarajevu, 30.11.2023. godine 

 

 

Prilozi 

Zahtjev za izdavanje licence za profesionalno zvanje: Ovlašteni interni revizor  

Licenca za profesionalno zvanje: Ovlašteni interni revizor 

User
Novi pečat

User
Novi pečat



Predsjednik/ca

IME I PREZIME

Licencu

Ime (ime Roditelja) Prezime
Broj licence: OIR-XXXX/XXX-X/XX

Naziv stečenog profesionalnog zvanja: OVLAŠTENI INTERNI REVIZOR ZA OBLAST/I SPECIJALIZACIJE

OVLAŠTENOM INTERNOM REVIZORU

Na osnovu Člana 3. Pravilnika o licenciranju Ovlaštenih Internih revizora, Udruženje internih revizora u BiH, priznato

kao INSTITUIT INTERNIH REVIZORA u BiH kod IIA Global izdaje: 

Sarajevo, XX.XX.XXXX. godine



 
 

 
 
 

ZAHTJEV 
ZA IZDAVANJE LICENCE  

OVLAŠTENOG INTERNOG REVIZORA 
 

 
                                                                                               Podnosilac zahtjeva  
                          _____________________ 
                                                                                               (vlastoručni potpis) 

 
 

I Z J A V A 
 
Ovom izjavom izjavljujem da sam saglasan/saglasna da moji podaci o profesionalnom zvanju 
i oblasti specijalizacije budu objavljeni u javnom Registru licenciranih Ovlaštenih Internih 
Revizora na web stranici Instituta internih revizora BiH. 
  
Datum______________. 
 
Mjesto______________ 
 
                                                                                                                       Davalac izjave  

 
         ____________________ 

                                                                                                                (vlastoručni potpis) 
 

 

IME I PREZIME 
 

 

Ime jednog roditelja  
 

Oblast specijalizacije/specijalizacija  
 
 
 
 
 
 

Broj certifikata 
 
 

 




